
Útskýringar
Í útboðinu sem fram fór síðla árs 2025 vegna gatnagerðar og lagningu á veitulögnum í Þingmóa og aðliggjandi götu 
var yfirborðsfrágangur ekki innifalinn. Hér á eftir verður leitast við að útskýra hvað var innifalið og hvað vantar upp á 
svo að götur og gangstígar verði eins og venja er í fullbúnu hverfi og teikningar útboðsins gera ráð fyrir. 

Skipta má uppbyggingu vega í fjögur lög. Frá klöpp upp að ríflega einum metra neðan við yfirborð er lag sem kallast 
burðarhæf fylling. Ofan á þá fyllingu kemur styrktarlag sem nær um það bil að tilvonandi yfirborði vegar, þó um 15-
20cm neðan við götuhæð. Ofan á styrktarlag er sett um 10-15cm burðarlag sem er þjappaður og heflaður 
mulningur. Að lokum er sett 5-6cm malbik ofan á burðarlagið og þá er gatan tilbúin. Ofan á götu kemur steyptur 
kantsteinn og eftir atvikum gangstígur í framhaldi.

Fráveita, fráveitubrunnar, regnvatnslögn, götuniðurföll og neysluvatnslögn eru lagðar í götustæðið. Þessar lagnir eru 
lagðar í styrktarlagið, umvafðar sandi.  Sjá sniðmynd af götu hér að neðan.

Flestar þessara lagna eru neðanjarðar og koma því ekki við sögu hér. Brunnar og niðurföll ná þó  alla leið upp að 
yfirborði og eru í sömu hæð og tilvonandi malbik. Miðað við núverandi útboðsgögn, ef ekki verður brugðist við, 
standa því efstu 15cm af brunnum, brunnlok ásamt niðurfallsrörum upp úr götunni. 

Að sjálfsögðu verður gengið þannig frá að sett verður möl að því sem stendur upp úr og þannig myndaðar hæðir í 
vegina sem bílar geta keyrt yfir. Slíkar hæðir eru þó í töluverðri hættu þegar hefla þarf veginn og ryðja snjó af 
honum. Verði brunnur fyrir tjóni nær það tjón djúpt niður í götustæðið eins og sniðmyndin hér að ofan útskýrir. 

Einn valkostur er ekki talinn upp og hann er að gera ekkert umfram útboðið 
og hylja/moka að brunnum og niðurföllum í götum. Slíkur frágangur felur 
vitaskuld hvorki í sér viðbót, magnaukningu né auka kostnað og er því ekki 
gerð sérstaklega skil hér.

Valkostirnir fimm er kallaðir útfærsla A, B, C, D og E og fela í sér 
stigmagnaðar framkvæmdir. Sá kostnaður sem er tilgreindur á hverri 
blaðsíðu er áætlaður heildarkostnaður viðkomandi lausnar. Rétt er að gera 
ráð fyrir um 15% mögulegum frávikum. 

Allar upphæðir sem koma fram í þessum gögnum eru með 24% 
virðisaukaskatti. Áætlanir taka mið af einingaverðum frá verktaka verksins, 
Gröfutækni, sem hefur staðfest getu og vilja til að vinna verki ef af verður, 
óháð útfærslu,  í beinu framhaldi af því sem nú er unnið að. 

Rétt er að taka fram að talsvert hagræði er í auknu magni af malbiki. 
Einingaverð í mesta magn malbiks í einu lagi (útfærsla D) er rétt um 20% 
lægra en í minnsta magn í einu lagi (útfærsla A).   

Hér til hliðar má sjá götur og gangstíga sem um ræðir, litaðar gráar. Um er að ræða allar nýjar götur hverfisins og 
aðliggjandi götu. Í þeim gögnum sem fylgja þessum útskýringum eru taldar til fimm mögulegar útfærslur af 
úrbótum og viðbótum við það sem innifalið er í útboðinu.



Útfærsla A
Burðarlag á alla vegi

Burðarlag verði sett ofan á alla nýja vegi í 
því sem næst rétta hæð en beðið verði 
með allt malbik.

Til athugunar:
Aðkoma að Þingborg  og leikskóla verður 
um malarveg sem er afturför frá því sem 
nú er. 

Á byggingatíma verður mest álag að 
gatnamótum Þingmóa gatnanna og búst 
má við töluverðu álagi á veginn.

Við vegheflun, viðhald og snjómokstur 
vega verða fráveitubrunnar og 
niðurfallsstútar í nokkurri hættu enda í 
götustæðinu.

Búast má við talsverðum kostnaði, á að 
gisk 2-2,5milljón á ári í rykbindingu, 
vegheflun, ofaníburð og viðhald vega.

Áætlaður framkvæmdakostnaður:
4.500.000,- 



Útfærsla B
Burðarlag á alla vegi, malbik næst Þingborg

Burðarlag verði sett ofan á alla nýja vegi í 
því sem næst rétta hæð og malbikað næst 
þingborg, sjá dökkgrátt á mynd

Til athugunar:
Álag á vegi minnkar til muna enda mest 
dagleg umferð til og frá leikskóla og 
Þingborg. 

Á byggingatíma verður þó mikil 
þungaumferð að gatnamótum Þingmóa 
gatnanna og búast má við töluverðu álagi 
á veginn og þar með viðhaldsþörf.

Við vegheflun, snjómokstur og viðhald 
vega verða fráveitubrunnar og 
niðurfallsstútar í nokkurri hættu enda í 
götustæðinu.

Búast má við talsverðum kostnaði, á að 
giska 1,5-2milljón á ári í rykbindingu, 
vegheflun, ofaníburð og viðhald vega.

Áætlaður framkvæmdarkostnaður:
12.500.000,-



Útfærsla C
Burðarlag á alla vegi, malbik að gatnamótum Þingmóa

Burðarlag verði sett ofan á alla nýja vegi í 
því sem næst rétta hæð og malbikað að 
gatnamótum Þingmóa gatna, sjá dökk grá 
svæðið á mynd.

Til athugunar:
Viðhald vega minnkar til muna enda mest 
dagleg umferð til og frá leikskóla að 
Þingborg og þungaumferð að gatnamótum 
Þingmóaveganna á byggingatíma.

Við vegheflun, snjómokstur og viðhald 
vega verða fráveitubrunnar og 
niðurfallsstútar í Þingmóa í nokkurri hættu 
enda í götustæðinu.

Búast má við talsverðum kostnaði, á að 
giska 0,5-1milljón á ári í rykbindingu, 
vegheflun, ofaníburð og viðhald vega.

Áætlaður framkvæmdakostnaður:
18.100.000,-



Útfærsla D
Allar götur malbikaðar

Burðarlag verði sett ofan á alla nýja vegi í 
því sem næst rétta hæð og allar götur 
malbikaðar. Gangstígar og kantsteinar 
bíða þar til byggingaframkvæmdir á lóðum 
eru langt komnar. Gangstígar bíða 
hugsanlega eftir næsta áfanga 
uppbyggingar.

Til athugunar:
Tímabundið viðhald vega er úr sögunni. 

Færa má rök fyrir því að kantsteinar og 
gangstígar skemmist hugsanlega á 
byggingatíma húsa, þegar þungavinnutæki 
keyra yfir þessi mannvirki. 

Einkum á þetta við þar sem gangstígar 
taka ekki við af kantsteinum (sjá græna 
línu á mynd). Því sé það hugsanlega klógt 
að bíða með frágang á gangstígum og 
kantsteinum. Eins eru þó rök fyrir því að 
það sé bragur af því að ljúka öllum 
framkvæmdum við vegi og gangstíga. 

Áætlaður framkvæmdakostnaður:
26.500.000,-



Útfærsla E
Fullnaðarfrágangur gatna og gangstíga við götu

Burðarlag verði sett ofan á alla nýja vegi í 
því sem næst rétta hæð og allar götur 
malbikaðar. Allir kantsteinar steyptir ofan 
á malbik, burðarlag sett í göngustíga og 
þeir malbikaðir. 

Til athugunar:
Tímabundið viðhald vega er úr sögunni. 

Svæðið er fullfrágengið en ekki verður litið 
fram hjá því að hugsagnlega þarf að 
bregðast við skemmdum á kantsteinum og 
broti úr köntum gangstíga á 
uppbyggingatíma hverfisins vegna 
þungavinnuvéla.

Eingöngu er átt við göngustíga við götu 
ekki aðra göngustíga í nágrenninu. 

Áætlaður framkvæmdakostnaður:
33.500.000,-

